
Ka kotadendimowatc mamowi 
anishnabe midinendjigini

Anishnabe midimendjigan animodagok, ogakendanawa maneh kegoni, 
odoshtonawa actic ogishtonawa kegoni kidja ozabidomowatc, mihi eh-
ija kishkitok anishnabe mamowi odanishnabemin, megwatc dish win 
anishnabe eh-ija tebwetik, eh-ija nisistcigadek, ogipiyodanawa koni kan 
kegon oga-totsin kidja onashtasiyatc, eh-ija tebwetik dish anishnabe.

Tapishkot, minigik eh-ija kendik anishnabek mamowi odanishnabemin 
kidja ojitok dish mishkikiyaboni mamowi mitigon eh ija kendik, miwedi 
anishnabe eh-ija kendik, ka kinendik, ka niminanok dish win koni 
ka odja nigimowatc anishnabe, miwedi ka ikidinanok anishnabe ej-
ija tebwetic kegoni wi pigosendik. Anishnabe kegoni ojitok, odiyan 
anishnabe midinendjigani (awik kegoni ka ojitok) mamowi dish eh 
(kijigabidimowatc eijokonehyatc).

Mi weni anishnabe eh-ija tebwetik eh-ija madiziyatc, kawin kodigini 
odoshtosinawa omidinendjiginikak, ka ija kendimowatc dish 
odinabidjitowinya, kawin oga pigidinisin eh-ija kendimowatc kidja 
nibomiginik tapishkot, megwatc ka meshkodonimadiziyapin kegoni, 
kegoni kagi-pi ojitowatc, onabidimowatc, kagi ija-pi gehwatc kidja 
kenimidiyatc kinondiyatc.

Anishnabe midinendjigan, 
anishnabe eh-ija kishkitok 
mamowi ka kotadendimowatc 
awik eh-inehgizitc

Kodigin awesh, pikan ijinagoni winwa wapishkiyeh eh-ija 
kinendasowatc, tapishkot tibakonigehini ogimanodaginin 
ka kijigabidik, kodik dish eh-ija kopiyodjigadek, wedi ka 
mizinagadehgin, copyright mamowi design actic trademarks. 
Oditonawa weni onakinigewini agwa kidja kimodimidiyatc kegoni 
kigijendimowatc, panima kida gwedjimidiyok.

Kijigabidin yedi ka mizinsek, “Navigatin Traditional Knowledge 
and Intellectual Property- The Adventures of the Yakuanoi” 
ijinkadeh, Yakuanoi anishnabek ima mizinseyok, kawin-goo 
tebwe tesiyok wendik anishnabek, ogi mitcha ojitonawa o 
weni kidji ijinagonik- kiji ijanagonik keh ija kishkitowapin kidja 
kinendimowatc odibendasowinya.

https://www.youtube.com/watch?v=jUVp0eOW0CY&list=PLsm_LOEppJawF9Mcuesx5nFzJ872t7w_H&index=8
https://www.youtube.com/watch?v=jUVp0eOW0CY&list=PLsm_LOEppJawF9Mcuesx5nFzJ872t7w_H&index=8

Kegon ima ateh tapishkot (kawin pejigon ijanagosinon) 
anishnabe midinendjigan mamowi dish eh-ija nimiyagehyatc 
odebwetomowinya. Anishnabe midinendjigan mamowi eh-
ija kinendasowatc notch kinesh kipi tinisimigan minigik dish 
anmitcigoshi odinakonigewin, kawin ododja inendisinawa minigik, 
kidja kinendomowatc kawi kinendimowatc, kawin actic kina 
misowatc oga kishka kopiyodisinawa tapishkot, agonen kagi 
ojitok koni agonen kago ojiyadjin, kidja kishka nisidowinimowatc 
dish winwa ododimitawinya, panima oga nakotonawa adi ka odja 
mojiginimowatc oweni kidja kopiyodimowatc dish. 

Maneh kegon kan ta tigosinon anmitcigoshi onakonigewin 
abidigiban kidja kinendjagadek dish anishnabe eh-ija kendik koni 
eh-ija kishkitok, nogom eh-ijagabwemiginik odinakonigewinya kidja 
kinendimowatc kegoni, pigi misowatc oda-widokagon anishnabe 
kidja kinendasiyadjin wendin anmitcigoshin.

Ka ikidomigik wedi (WIPO) odiyanawa oma weni kidja ojitowatc 
keh ijinagonik, kidja kopiyodimowatc kakina awik eh-inehgizitc 
odanabidjitowinyawa Keh abidik kidja kinendimowatc wewenda 
dish anishnabe eh-ija kiendik koni eh-ija kishkitok mamowi dish eh 
negizimiginik eh-ija odapehshiniyatc. Pidigimik WIPO ogimanodanini 
migwamik ija onakonigeyok kidja kijagabidimowatc weni kawi 
kopiyodimowatc dish, mamowi dish anishnabe eh-ija kendik actic 
odatsokanya (IGC) ijinkadeh.  

Winda kendimin adi keh todimin kidja pidigezinazowin kidja 
widokazowin dish (IGC) kijigabidom omizinigin.

Anishnabek Australia, 
ogiminawan anmitcigoshin kidja 
ojitondjin mishkikini adi winwa 
anishnabek eh-ija kendomowatc, 
nopimik dish nehkehneh eh-
odinimowatc. Ogi kishkitonawa 
acitc kidja kinendimowatc 
wewendah weni mishkikinik yedi 
abidjitcigadek ogima mizinigan 
ka ayamowatc. 

Anishnabe pidik kitigehini, Peru 
nehkehnah, tedigo ogishtonawa 
eh kitigehyatc pidikan, tedigo 
kitcha minopowaginiyon. 
Anmitcigoshi trademark ka 
ijinkadenik ogi abidjitonawa 
kidja kendagoziyat notc, acitc 
notc kishka misigidasiyok. 

Nisin wedi ka animodagok, 
anishnabek weni oda 
kishka abidjitonawan kidja 
kinendasiyatc wewendah, 
anmitcigoshi odinakonigewin. 
Kawin ikadomigisinon wedi 
inakonigewin kina kidja 
widokagotc anishnabek koni 
odinshinabemin. 

Anish ishpin wewenda kishka 
inabidjitowin, tedigo oda 
widokagon anishnabek. Wedi 
abidjitowin inakonigewin, kida 
kishkiton agwa kodik awik, 
Koni awikkidja onashtimak 
dish eta, agwa dish acitc odja 
gwedjimigowin (kimodi actic 
ija kendagon). Kida actic odja 
kishkiton kidja shonia kagewin 
ishpin widokazowin wedi minigik 
dish eh-ija kendamin anishnabe 

Odakishkitonawa weni kidja 
atowatc ogimanodagan 
odinakonigehwinya kidja 
kinendimin wewenda 
kidodimitawin koni  
eh-ija kendimin anishnabe 
kak nehkehnah

Copyright dish ka ijinkadek Ghana 
nehkehnah, kibitcigemigan yedi 
agwa awik kidja kekinawabidok 
kidodimitawini koni kagi ojitowin, 
agwendik gotc awik kegoni ayak 
kidja kinendik. 

kak nehkehnah. Tapishkot, 
odinakonigewinya weni 
tedigo owidokagonawa kidja 
ojisidowatc keh tibendimowatc 
odimtawini (SMEs) kidja 
mishkwezimiganik actic kidja 
nitowaganik kiyabitc kinoweh.  
Miya wedi ka ijanagok notc 
ta minosej kidja matchtayin 
kidadaowgamigik. 

Ishpin kiyabitc winda kendimin adi keh todigiban kidinishnabem 
kawidokak kidja mino abidjitok oweni anmitchi goshi oganendasin 
onakonigewinya, kidja kozabidimin nda kendimin, nidinan 
yedi, kijigabidin wewendah adi kehtodik anishnabe odimtawini 
mamowi SMEs odimtainik, adi ketodimin kidja kinendasin 
wewenda kozabidjiginikak.

Ishpin wedi nisistimin kinoweh notc kida minikan kidja: 

–– Kinendasin minigik anishnab eh-ija kendik koni agonen keh 
kinendjigadenik kinesh. 

–– Aton kidja wabidjigadek kidodimitawi kino eh-ija tebwetimin kegon 
ojitowin- ishpin ndendamin. 

–– Kibitcibijik yendok ka kimodiyatc koni agwa ka gwedeyatc kidja 
abijitowatc anishnabe ka tibendik, panima kewinwa kida gwedeyok 
ogimanodaginini-migwamik ishpin wi abijitowatc, mamowi

–– Agwa acitc awik kidja ikiditc win ehgi kijendik weni anishnabe 
odinabijitowin koni eh-ija kendik eh inabidinik anishnabe 
mishkikini, kidja adwesidjisijigadenik dish oma okitkimik.

